
ТИНИНБАЕВ Мурат Салибаевич,
№2 А.Сүлейменов атындағы жалпы білім беретін мектебінің тарих пәні мұғалімі.
Түркістан облысы, Сарыағаш ауданы

МЕКТЕПІШІЛІК БАҚЫЛАУ — БІЛІМ БЕРУ САПАСЫН БАСҚАРУ ҚҰРАЛЫ РЕТІНДЕ
Мектепішілік бақылау — білім беру процесінің сапасын қамтамасыз етуде маңызды рөл атқаратын басқару тетігі. Ол мектептің ішкі жүйесінде оқу-тәрбие жұмысының тиімділігін бағалап, педагогтердің кәсіби қызметін жетілдіруге, оқушылардың білім деңгейін арттыруға бағытталады. Бақылау жүйелі және мақсатты түрде жүргізілген жағдайда ғана білім сапасын арттыруда нақты нәтижеге қол жеткізуге болады.
Көп жағдайда тексеру десе қате көзқарас қоғамда қалыптасып қалған, ал шындығында басшылық тарапынан тексеру қателіктерге жол бермеуге, олқылықтарды алдын-алуға, бағыт -бағдар беру, тәжірибелер бөлісу, жұмыс барысын алға жетелеудегі қадамдар деп қарастыру қажет. 
Мектепішілік бақылау негізінен директор, оның орынбасарлары және әдістемелік бірлестік жетекшілері арқылы жүзеге асады. Бақылау тексеру, талдау, қорытынды жасау және кері байланыс беру кезеңдерінен тұрады. Осы үдеріс барысында оқу бағдарламасының орындалуы, сабақ сапасы, оқушы үлгерімі мен тәртібі, мұғалімдердің әдістемелік деңгейі және оқу құжаттарының жүргізілуі жан-жақты сарапталады.
Бақылау нәтижесінде анықталған олқылықтар мен жетістіктер оқу-тәрбие процесін жетілдіруге негіз болады. Мұғалімдерге әдістемелік көмек көрсету, тәжірибе алмасу, оқытудың тиімді әдістерін енгізу — сапаны арттырудың маңызды жолдары. Сонымен қатар, бұл үдеріс педагогикалық ұжым арасында жауапкершілік пен ынтымақтастықты арттырып, кәсіби өсуге ынталандырады.
Қорытындылай келе, мектепішілік бақылау — білім беру сапасын басқарудың пәрменді құралы. Ол мектеп жұмысының барлық аспектілерін қамтып, сапалы білім беруге негіз болатын жүйелі және кәсіби көзқарасты талап етеді.

